
bo`lishi ham mumkin.”2 Hozirga kelib bu 
fikrlarni aksini kuzatmoqdamiz. “Obod vo-
halar ser unum yerlar issiq sevar ekinlardan 
mo`l hosil olish u yoqda tursin” kelajakda 
boridan ham ajralib qolishimiz mumkin. Ha 
shunday holat kuzatilishi ehtimoldan holi 
emas. Agarda Orol dengizi mutloqo qurib 
qolguday bo`lsa, biz bu holatni oldini 
olmasak, kelajakda Orol o`rnida paydo 
bo`lgan cho`llardan shamol yordamida ko`-
tarilgan tuzli qumlar sharqiy tomonimizda 
joylashgan to`g`lardagi abadiy muzliklarni 
erib tugatkuday bo`lsa, kichik daryolarimiz 
qolib O`rta osiyodagi ikki yirik daryo 
Amudaryo va Sirdaryo ham mavsumiy 
daryolarga aylanib qoladi. Natijada O`rta 
osiyo hududi qurg`oqchil mintaqaga aylanib 
qolishi, bu esa O`rta osiyo mamlakatlariga 
iqtisodiy muamolarni olib kelishi, o`sib 
borayotgan aholini oziq – ovqat bilan 
ta’minlash muamosi kelib chiqishi mumkin. 
Shunday ekan “pichoq suyakka borib 
taqalganda emas” imkon borligida oldini 
olishimiz zarur. To`g`ri hozirgi kunga qadar 
Orol degizi muamolarini yechish to`g`risida 
bir necha nomzodlik, doktorlik ishlari qilin-
gan, lekin, orol dengizini suv yuzasi hamon 
qisqarib bormoqda.  

Hozirgi kunda orolni qutqarib qolish 
to`g`risida ko`plab takliflar o`rtaga tash-
langan. 

- Ba`zilar Amudaryo va Sirdaryo bosh-
lanishi muzliklarini ma’lum bir km kv ni 

eritib yuborishni ko`pchilik maslahat ber-
moqda. 

- Boshqalar esa O`rta Osiyodagi suv 
omborlari suvini daryolarga ochib yubo-
rishni o`rtaga tashlagan.  

-Bulardan tashqari ko`pchilik muta-
xassislar Orol dengizi ostida taxminan 1-1,5 
ming m chuqurlikda Orolning 1961 yilga 
qadar bo`lgan suv hajmiga nisbatan 4 ba-
robar va undan ham ko`proq miqdordagi yer 
osti suvlari mavjud ushbu suvlarni burg`ular 
orqali dengizga ko`tarib chiqarish mumkin-
ligini ta’kidlashmoqda.  

Lekin yuqoridagi takilflarni amalga 
oshirilsa ijobiy holatdan ko`ra salbiy oqibat-
lari ko`piroq bo`lishi mumkin.  

Orol dengizini qutqarish mumkin. 
Qachonki, O`rta Osiyo mamlakatlari birlash-
gan holatda bir yoqadan bosh chiqarib 
harakat qilishlari kerak. Chunki Orol dengizi 
muammosi faqatgina O`zbekiston va uning 
fuqoralarining muammosi emas balki, butun 
O`rta Osiyo xalqlarining muammosidir. Bu 
bilan Orol dengizi qutqarish uchun faqat 
o`zimizgina harakat qilmoqdamiz degan 
fikrdan yiroqdamiz. Lekin bizga bir 
butunlik, to`g`ri loyiha, to`g`ri qaror ostida 
birlashib harakat qilmog`imiz zarur. Chunki 
biz O`rta Osiyoliklarni kelajagimiz haqida 
gap bormoqda. Jahon hamjamiyatida o`z 
o`rnimizni topib borayotgan bir vaqtda Orol 
dengizi muammosi oyog`imizdan chalishi 
ehtimoldan holi emas. 

Muhtaram Prezidentimizning bevosita 

rahnamoliklarida qabul qilinib, ta’lim soha-
sida amalga oshirilayotgan milliy dastur-
lardan ko‘zlangan asosiy maqsad - sog‘lom 
va barkamol, mustaqil fikrlaydigan, Vata-
nimiz kelajagi uchun mas’uliyatni o‘z 
zimmasiga olishga qodir bo‘lgan avlodni 
tarbiyalashdan iboratdir. 

Shundan kelib chiqib, ta’lim berishda 
o’quv xonalarini kompyuter texnikasi bilan 
jihozlash va ta’lim-tarbiya jarayoniga zamo-
naviy axborot-kommunikatsiya texnologiya- 

 
2 M.Qoriyev. O’rta Osiyo tabiiy geografiyasi. 1968 y. 
132 b. 

larni joriy etish bo‘yicha tizimda ko’plab 
ishlar amalga oshirib kelinmoqda. 

O‘zbekiston Respublikasi Prezidenti-
ning 2002-yil 30-maydagi “Kompyuterlash-
tirishni yanada rivojlantirish va axborot-
kommunikatsiya texnologiyalarini joriy 
etish to‘g‘risida”gi PF-3080-sonli Farmo-
ni va Vazirlar Mahkamasining 2002-yil 6-
iyundagi “Kompyuterlashtirishni yanada 
rivojlantirish va axborot-kommunikatsiya 
texnologiyalarini joriy etish chora-tadbirlari 
to‘g‘risida”gi 200-sonli qarori ijrosini ta’-
minlash bo‘yicha Xalq ta’limi vazirligi 
tomonidan aniq chora-tadbirlar rejasi ishlab 
chiqilgan. Mazkur chora-tadbirlar asosida 



hududiy xalq ta’limi boshqarmalari va va-
zirlik tasarrufidagi muassasalar tomonidan 
amalga oshiriladigan ishlar belgilab berilib, 
ularning ijro monitoringi muntazam olib 
borilmoqda. 

Barcha o‘quv fanlari bo‘yicha elektron 
o‘quv vositalarining yaratilishi mazkur fan-
larni o‘qitishda axborot-kommunikatsiya 
texnologiyalaridan foydalanish imkoniyatini 
kengaytiradi va o‘z navbatida o‘quvchi-
larning mazkur fanlarni chuqur o‘zlashtirish 
samaradorligini oshiradi. 

Ayni vaqtda barcha ta'lim muassasalari 
optik-tolali aloqa kanallari asosida yagona, 
yuqori tezlikdagi milliy elektron ta'lim 
tarmog'iga ulangan.  

Respublikamizning barcha ta'lim muas-
sasalarida kompyuter sinflari, lokal tarmoq 
va internet tarmog'iga ulanish imkoniyati 
mavjud. Ta'lim muassasalarining videoan-
juman - aloqa vositalari bilan jihozlanishi 
korporativ tarmoqdan foydalanish ko'lamini 
yanada oshirib, ma'lumotlar almashinuvi 
sifatini yangi bosqichga olib chiqdi. Ma-
sofaviy elektron tizimi tayanch ta'lim 
muassasalari hamda xorijdan taklif etilgan 
malakali professor-o'qituvchilarning ma'ru-
zalarini turdosh ta'lim muassasalari tala-
balariga o'qitish, real vaqtdagi video va 
audio ta'lim resurslarini masofadan yozib 
olish va istalgan vaqtda o'quv jarayonida 
foydalanish, turli ta'lim muassasalari tala-
balari o'rtasida fanlar bo'yicha munozara va 
muhokamalar, olimpiadalar tashkil etish, 
teletibbiyot seanslarini turdosh ta'lim muas-
sasalari talabalariga namoyish etish, malaka 
oshirish va qayta tayyorlash kurslarini 
tashkil etishda muhim ahamiyat kasb etadi. 
Tizimni boyitish maqsadida ta'lim muassa-
salarining malakali professor-o'qituvchilari 
tomonidan multmediali interaktiv hamda 
o'quv-uslubiy majmualar yaratilgan bo'lib, 
ularning mingga yaqini ta'lim tizimi elektron 
kutubxonalariga joylashtirilmoqda. 

Ayniqsa, ta’lim tizimida o‘qitishning 
ilg‘or pedagogik texnologiyalari va interfaol 
usullari keng qo‘llanilayotir. Elektron qo‘l-
lanmalarga ega axborot-resurs markazlari 
yoshlarga sifatli bilim berish, hech kimdan 
kam bo‘lmagan avlodni voyaga yetkazishda 
qo‘l kelmoqda.  

Shu kungacha xalq ta’limi sohasida 
yaratilgan barcha o‘quv-me’yoriy hujjatlar, 

darslik va o‘quv-uslubiy qo‘llanmalarini in-
ternet formatiga o‘tkazish va ularni portalga 
joylashtirish ishlari keng ko’lamda olib 
borilmoqda.  

Misol tariqasida ZiyoNET axborot 
ta’lim tarmog`i ta’lim tizimiga yangi 
axborot-kommunikatsiya texnologiyalarini 
tadbiq etish bilan birga ta’lim va yoshlarga 
mo`ljallangan resusrlar va xizmatlarni o`zida 
jamlaydi va ularning resurs zahirasini 
muntazam boyitib boradi. Shu qatorda 
uTube.uz, Fikr.uz, Tanlov.uz kabi axborot 
tizimlarini ham keltirib o’tishimiz mumkin. 

Bunda axborot resurs markazlarida 
o‘quvchilar hamda o‘qituvchilarga mo‘ljan-
langan elektron resurslar to‘planadi, maz-
muni tahlil qilinadi. Ularning mustaqil ish-
lashlari uchun hamda internet tarmog‘i 
orqali axborotning istagan turini topish 
imkoniyati yaratiladi. Axborot resurs mar-
kazi pedagogik va kutubxonachilik ishlarini 
integratsiyalovchi tizim bo‘lib qolishi, 
o‘quvchilar va pedagoglarga axborot xizmati 
ko‘rsatishini ta’minlaydi.  

Axborot kommunikatsiyalar asri deb 
nom olgan XXI asrda kompyuter texnikasi 
kirib bormagan sohaning o‘zi qolmadi. 
Xususan, axborot kommunikatsiya texnolo-
giyalarining boshqaruv jarayonidagi o‘rni 
beqiyosdir. Boshqarish eng avvalo kerakli 
ma’lumotlarga, axborotga o‘rnida va vaqtida 
ega bo‘lishni taqozo etadi va o‘z navbatida 
axborotlar ham boshqarishni talab etadi.  

Shundan kelib chiqib, tizimda ta’lim 
jarayonini boshqarishda AKT dan foyda-
lanish borasida ham arzigulik ishlar amalga 
oshirilmoqda. Ta’lim muassasalari orasidagi 
ijro intizomi nazorati, axborot, hujjatlar 
almashinuvning avtomatlashtirilgan, modem 
aloqasiga asoslangan tizimi joriy etildi. 
Ta’lim tizimida o‘quv jarayonini nazorat 
qilish va ularni boshqarishning AKTga asos-
langan tizimini barpo etish ishlari muntazam 
olib borilmoqda. 

Xulosa qilib aytganda ta’lim tizimida 
o‘rnatilgan kompyuter texnikalaridan faqat 
informatika fanini o‘qitishda emas, balki 
barcha fanlarni o‘qitish, ulardan ta’lim-
tarbiya jarayonlarini boshqarishda unumli 
foydalanish hamda multimediya o‘quv 
vositalari va resurslarinidan keng foyda-
lanish ta’lim jarayonida yuqori samara-
dorlikka erishishni ta’minlaydi. 

